
ԽՄԲԱԳՐԱԿԱՆ

ՄԽ Ի ԹԱՐ Ի ԽՈ ՀՈՒ ՐԴԸ

Բնութ-աա զարթ-օնքի առաջին ծիլերուն հետ, ամէն տարի, մեր հոգի=
ներուն մէջ ալ կը վերածնի լուսաշող պատկեր մը, որ յաւերժօրէն կենսա-
գործող կառինքնէ յաւէտ նորանոր սերունդները, Վերածնունդի Արեգակին
անրջային տեսիլքով:

Ապրիլեան խորհուրդն է այս, նուիրական յուշերով առլցուն, որ Մխի-
թար Աբբահօր երջանիկ փոխման 206-րդ տարեդարձին առիթով (Ապրիլ 27),
լոյսի հոգեթով թրթռացումի նման կը ծաւալի մեր էութեան խորը, զմայ-
լանքի ու յարգանքի, մինչեւ անգամ՝ պաշտամունքի երախտագիտական իղձեր
խլելով մեր սրտերէն. ճիշտ ինչպէս գերերկրային դիւցազ մը իր սխրագոր-
ծութ-իւններու յիշատակով՝ ոգեւորիչ դիւթանք մը կ*ըլլայ դարերով սերունդ-
ներու, եւ ներշնչարան կեանքի զանազան արտայայտութեանց, կրօնական
կամ մշակութային ասպարէզներու մէջ :

ԼՈՒՍԱՆՈՐՈԳ տիտղոսը, այդ դասականացած մակդիրը անմահ Սեբաս-
տացիին, բոլոր այս խորհուրդին էութ-իւնը կը քանդակէ կարծէք կուռօրէն:
Ապրիլեան արեգակ մը, զուարթ ու ջերմին, գարնանային յոյսերով պատաւ
րուն, որ ցուրտ ձմեռ, մը վերջ՝ կը փայլի յանկարծ հայութեան երկնակաւ
մարին վրայ փարատելու տգիտութեան ստուերներն ու թանձր ամպերը,
մնացորդները երկաթէ դարերուն:

Բայց մեզի կը թուի՝ թէ բան մը կը յապաւենք Մխիթարի հոգիէն, էական
տարը մը կը զեղչենք անկէ՝ այդ տիտղոսին տակ: Այո՛, ԼՈՒՍԱՆՈՐՈԳը բիւ-
բեղօրէն կը ցոլացնէ Մխիթ-արի բովանդակ գործունէութիւնը իր բոլոր երփ-
ներանգումով. պայծառ լուսասփիւռ մը հանդէպ իր համազգի եղբայրներուն:

ԲԱԶՄԱՎԷՊ

Բայց չի ներկայացներ Վերածնունդի մեծ Հիմնադրին ներքին կեանքը, չի
պատկերացներ անոր հոգիին թաքուն հրայրքը, ուրկէ ժայթ-քեցաւ լուսաւու
րութեան այդ հսկայ գիսաւորը: Մէկ խօսքով՝ ԼՈՒՍԱՆՈՐՈԳը մարմարացած

ցուցանիշն է Մխիթարի արտաքին գործունէութեան:
Բայց ի՞նչ էր որ մղեց ԺԷ. դարու այդ մեծ ռահվիրան՝ արարչաւ

գործական <<Եղիցի>>ով մը, կարծէք, խաւարային թոհուբոհէն կերտելու նո-
րաստեղծ երկինքը Հայոց աշխարհին: ի՞նչն էր, վերջապէս, որ պատանի

Պետրոսեան Մանուկը դարձուց ԼՈՒՍԱՆՈՐՈԳ ՄԽԻԹԱՐ:
-Հեռաւոր համապատկերի մը խորհրդաւոր ստուերներուն մէջէն՝ վերապ-

րինք պահ մը Մխիթարի կեանքին գլխաւոր հանգրուանները, լիով ըմբռնելու
համար այդ գաղտնիքը: Մօտենանք, ուրեմն, այն պատանիին, որ ձմեռուան

վիշապաձայն բուքին մէջէն հետիոտն կը քալէ դէպի Էջմիածին (1691. Դեկտ.),
մինչ ձիւնը կը սպառնայ պատանքն ըլլալ անոր եւ գերեզմանն անյիշատակ:

Մտնենք այդ տասնեւվեցամեայ երիտասարդին սրտին ծալքերուն մէջ, մինչ

գիշեր մը, ծածուկ, Սեւանի տաճարին մէջ, Տիրամօր ոտքերուն տակ կը դնէ

խորհուրդ մը, գաղափար մը հսկայական... Միաբանութ-ււն մը հիմնելու

սաղմնային ծրագիրը: Հրդեհ մը չէ՞ր արդեօք, որ կը խանձոտէր այդ պա-

տանիին հոգին. հրդեհ մը բոցավառ, որ կը հալեցնէր մինչեւ անգամ ձիւնեղէն

պատանքը, ու խաւարին մէջ՝ կը ջերմացնէր սառնորակ որմերը ամայի տա-

ճարին, ուր մինչեւ իսկ Տիրամայրը կը հաճէր իջնել իր փառքով, զուարթա-

րար աստղը կամ աւետաբեր գիսաւորն ըլլալու Հայոց մթնած երկնքին:

Բայց Մխիթ-ար դեռ շատ պիտի կրէր, հասնելու համար իր նպատակին -

տակաւին շատ պիտի տանջուէր, հորդելու համար այն ապահով ուղին՝ դէպի
սառնակոյտ շերան կատարը, ուր՝ ըստ մարգարէական երազին երկու հոգետես

փրկու-կուսաններուն՝ կը գտնուէր լուսաշող ապարանքը հայութեան, իբրեւ
թեան լաստը Մասիսի գագաթին: ),Ահա՛ կը գտնենք Մխիթար սարկաւագը Կիպրոսի մէջ ( 1695

ամէն-
մինչ

հրատապ տենդով ջղագալար - կը տուայտի տառապագին, թողլքուած
դժըն-քէն. Բայց ի՞նչ հզօր կորովով դիւցազնօրէն կը մաքառի ֆիզիքական

դակ ախտին դէմ:
Մխիթար Վարդապետի նորահաստատ Միաբանութ-ււնը հալածանքի կեն-

շքեղթարկուի ( 1701 ). օրրանին մէջ կուզեն խեղդել լուսաւորութեան
տոկալու եւ

այդ
հիմնարկը. սակայն Մխիթար ամէն հնարամտութիւն կը բանեցնէ

տասներկույաղթահարելու համար իր հակառակորդները : Եւ մինչ
պատերազմը

Մեթոնի
կու գայինտարուան խաղաղ բարգաւաճումէն վերջ, սուրն ու

( 1715 ), Մխիթար՝արիւնով եւ կրակով քանդելու իր նորաշէն մենաստանը
աստղին, ղեկըաներկիւղ նաւապետի մը նման, աչքերն յառած փրկութեան

հաւաքած,
կուղղէ դէպի անվկանդ նաւահանգիստ մը. բուռ մը աշակերտներն
թանկագին ձեռագիրներն արկղերու մէջ փակած, կը փախչի դէպի անստոյգ

օտարութիւն - ուր սակայն, Աստուած ցոյց տուած է իրեն՝ ստոյգ եւ ապա-
հով հանգրուան մը. վերջինը՝ այս երկրիս վրայ:

Համադրական այս վերյիշումներէն վերջ, հարց կուղղենք. ինչո՞ւ այս-
քան զոհողութիւն, ինչո՞ւ կեանքի ու մահուան վտանգներու դէմ այսքան
պայքար ու մաքառում. ինչո՞ւ կամաւոր դիմագրաւում այս բոլորին: Ժաւ

մանակն է որ բանանք, ո՛չ այլեւս Մխիթարի պատմութեան քօղը,- այլ նոյն-
ինքն սիրտը այդ մեծ Լուսանորոգին, սիրտը անոր՝ որ կը բաբախէր անկեղծ
ու անձնուէր սիրով դէպի իր եղբայրները, նոյնիսկ կը գորովէր զինքն հալա
ծողներուն եւ իր հակառակորդներուն վրայ:

ՍԷՐն է Մխիթարի գործունէութեան ամբողջ գաղտնիքը եւ բեղնաւորիչ
զօրութ-իւնը - սէր մը անվերապահ, ընդհանրական ու բոլորանուէր, որ նպա_

տակ ունէր իր եղբայրներուն մէջ ծաղկեցնել նախ Աստուծոյ սէրը՝ կրօնքը,
եւ ապա ազգին եւ հայրենիքին սէրը. եւ ասիկա ի գին ամէն զոհողութեան:
Ա՛յս է Մխիթ-ար Աբբահօր կեանքին ու գործին գաղտնիքը, անոր հոգւոյն թա-
քուն ծալքը: Համակ ՍԷՐ է Մխիթար. սէր՝ որուն կը հետեւի յարատեւ նուի
րումը. սէր՝ որով կը զոհուի ի սպաս նոյնիսկ իր հակառակորդներուն, որոնցմէ
շատերը կը յաջողի սիրաշահիլ: Այս մաքուր սէրն է որ Մխիթարի մտքին մէջ
կը յղանայ գաղափարը վերապրեցնելու Հայուն նախկին սուրբ հաւատքը,
Լուսաւորչի, Նարեկացիի եւ Շնորհալիի լոյս դաւանանքը. եւ անոր հետ՝

վերամշակելու ազգային պատմութիւնն ու լեզուն, Սահակի եւ Մեսրոպի
աւանդած անկապտելի ժառանգութիւնը՝

Բայց Մխիթ-արի սէրը ստեղծագործ զօրութեամբ մը օժտուած՝ կը գոր-
ծէր հնարագիւտ միջոցներով: Ան չի բաւականանար միայն առաքեալներ ու
շրջուն քարոզիչներ պատրաստելով՝ լուսաւորելու համար գաւառի հայ ժու
ղովուրդը, այլ մանրամասնութեան իջնելով՝ կը պատրաստէ մինչեւ անգամ
աշխարհաբարի քերականութիւն, եւ ժամանակի աշխարհաբար լեզուով Քրիս-
տոնէական - կը գրէ կրօնաշունչ ու բարեպաշտական ոտանաւորներ ու երգեր,
կը հայթայթէ բառարան եւ աստուածաբանական հոգելից մեկնութիւններ՝
կը հրատարակէ Աստուածաշունչ, Սաղմոս եւն.... Այսպէսով . ան հիմը կը
դնէ կրօնական զարթ-օնքին հետ՝ նաեւ մշակութային վերելքի մը, որուն վրայ
հսկայ սանդուղ մը բարձրացուցին իր յաջորդները, զանազան ճիւղաւորում-
ներով в

Հուսկ, Միաբանութեան հիմնարկութ-ււնն ինքնին՝ Մխիթար Աբբահօր
սիրոյն ամէնէն բեղուն ու գերագոյն ստղեծագործութիւնը չէ՞ միթէ: Հաս-
տատութիւն մը որ հիմնադրին մահէն վերջ ալ՝ միեւնոյն ուղղութեամբ եւ
ծրագրով կը շարունակէ լուսաւորել ազգին հոգին, սիրտն ու միտքը: Այո՛,
Մխիթարի սէրը չդադրեցաւ իր մահով. պաղ շիրմաքարը չսառեցուց անոր

սիրտը, չկասեցուց անոր զարկը. այլ Մխիթար ապրեցաւ իր յաջորդներուն
մէջ, ու կը շարունակէ ապրիլ մինչեւ այսօր, վերածնելով մեր սրտերուն մէջ
ամէն Ապրիլի:

Ա՛յս է Մխիթարի խորհուրդը, Ապրիլեան խորհուրդը, Լուսանորոգին
տեւական յարութիւնը: Եւ եթէ այսօր պակաս չեն անհատներ, որոնք ստորին
հաշիւներով եւ յարանուանական տեսակէտներով կը կտցեն երբեմն Մխիթարի
եւ անոր յաջորդներուն գործը, կրնանք կարեկցաբար յայտարարել՝ թէ
ատոնք չեն թափանցած Մխիթարի խորհուրդին մէջ. չեն ըմբռնած, եւ դըժ-
բախտաբար - չեն ալ ուզեր ըմբռնել զայն լիապէս: Ատոնց կը մատնանշենք՝
թէ ուր սէր չկայ, կայ միայն բաժանում եւ աւեր, թո՛ղ թէ յաճախ ազգայ-
նականութեան կամ մշակոյթի անունին շքեղ փետուրներուն տակ ծուարած:

Մխիթարի յաղթ անակը, հետեւաբար, սիրոյ յաղթ անակ մըն է, որուն

չքնաղ պտուղն է լուսաւորութիւնը եւ վերածնունդը՝ ճշմարտութեան ուղի-
ներով: Մխիթարի դիմագիծը, ուրեմն, իր ամբողջութեան մէջ՝ սէր է եւ
լոյս. ճիշտ ինչպէս Աստուածաշնչական բացատրութեան համաձայն - ներեցէք
համեմատութեանս -- Արարչին էութ-իւնը սէր է եւ լոյս: Նոյնինքն Աստուծոյ
Որդին, աշխարհ գալով, ինքզինք ԼՈՅՍ անուանեց աշխարհի - եւ իր ծայրա-
գոյն ՍԻՐՈՅՆ իբր հաւաստիք՝ ինքզինքը զոհեց, որպէսզի աստուածային
կեանքը ծլի ու ծաղկի վերածնեալ մարդկութեան մէջ : Քրիստոնէական կեանքի
սրբազնագոյն դէմքերն ալ եւ մեծագոյն հերոսները - հայրապետներ, մար-
տիրոսներ, հիմնադիրներ, կուսաններ - արդեօք չե՞ն պատկերացներ իրենց
մէջ Աստուծոյ էութեան այս նշմարը, սէր եւ լոյս:

Մխիթար Աբբահօր մէջ եւս տեսնելով արարչական այդ սիրազեղ լոյսին
մէկ նուիրական նշոյլը, կը համարինք զետեղած ըլլալ անմահ Սեբաստացիին
շողշողուն դիմանկարը՝ իր արժանավայել շրջածիրին մէջ:

Երանի՜ թէ ամէնքս ալ, մինչ յարգանքով կը խոնարհինք Մխիթար Աբ--
բահօր խնկելի աճիւններուն առջեւ, լեցուէինք երկնային այդ սիրոյն լուսաշող
ճաճանչներով. ու բոլոր մեր ազգը, միասիրտ եւ միաձոյլ՝ իրականացնէր
Մխիթարի գաղափարականը, կրօնական եւ ազգային զարթօնքով մը, հայ-
րենիքի եւ սփիւռքի մէջ:

Մ ԵՒ ՆԱՀԱ ՏԱԿ Ն ԵՒ ը1

Ապրիլեան երկրորդ խորհուրդը, ընդհակառակն, խաւարի ու ատելու-
թեան, մահուան ու ջարդի սոսկալի տեսիլով կը խռովէ մեր հոգիները.
ցաւի, արցունքի ու սարսափի էջեր կը պարզէ մեր առջեւ, եւ ահաւոր բնաւ
ջնջումին յիշատակով - եթէ կարելի է յիշատակ անուանել - կը բանայ ահ-
ռելի պատկերը դժոխացած անապատներուն:

Արիւնոտ ձմեռ մը՝ լուսալիր գարնան մէջ սեւ պատանքով կը ծածկէր
մեր հայրենի երկրին լեռներն ու ձորերը, դաշտերն ու գետերը, որոնք բոլոր
անմռունչ ականատեսներն եղան անլուր եղեռնին:

Մահուան գերանդին կիջնէր նաեւ Մխիթար Աբբահօր Տան վրայ, եւ
Մխիթարեան գործունէութեան ճակատին վրայ ոգորող ամենաքաջ մարտիկ-
ներէն չորս հոգի կ*իյնային՝ ի պաշտպանութիւն լուսաւորութեան սուրբ դա
տին:

Հ. Ստեփան Վ. Սարեան Գաղատացի (ծն. 1865), Հ. Կարապետ Տէր
Սահակեան Մշեցի (ծն. 1882), Հ. Թովմաս Օտապաշեան Տրապիզոնցի (ծն.
1886), նահատակուեցան Պոնտական հողին վրայ. իսկ Հ. Պօղոս Գասպար-
եան Մերտինցի (ծն. 1879), իր ծննդավայրի ժողովուրդին եւ եպիսկոպոսին
հետ նահատակուած: Ամէնքն կենսունակ եւ խոստումնալից ոյժեր Միաբա-
նութեան համար, որոնց անունները

ալ
արձանագրելու պահուն՝ արցունքով կը

խոնարհինք անոնց անգերեզման աճիւններուն առջեւ, եվ ողբի ու սուգի զգա-
ցումներով կը հայցենք անոնց երկնային միջնորդութիւնը ի փրկութ-ււն մեր
վայրավատին ազգին:

Չենք կարող անյիշատակ թողուլ նաեւ անունները անոնց, որոնք Մխի-
թարեան վարժարաններէն, յատկապէս Մուրատ - Ռափայէլեանէն շրջանա=

ւարտ, գրիչը իրենց ձեռքին՝ ինկան վերելքի ճամբուն վրայ в Ատոնց բոլորին
խորհրդանիշ թող ըլլայ մեր յաւէտ ողբացեալ եւ սիրելի Վարուժանը, իր
նահատակակից արիւնի եղբայրներով:

Այսպէս Հայրերն իրենց որդիներուն հետ, վարդապետներն իրենց հարա-

զատ աշակերտներով, քահանայ եւ ժողովուրդ աներկիւղ բարձրացան դէպի
Գողգոթա, տօնելու իրենց ազգին Կարմիր Զատիկը....

Բայց ո՞ւր է մեր փառապանծ յարութ-ււնը: Հայազարմ քերթողուհին՝

Վիկտորիա Աղանուր, մեր ազգային ահաւոր ողբերգութիւնը կուռօրէն պատ=

կերացնելով, իբրեւ մերօրեայ քրմուհի մը՝ կը պատգամէր բովանդակ Հայու
թեան. <<ՔՈՒ ԱԼ ԶԱՏԻԿԴ ՄՕՏ Է >:

Վարդանանց նահատակութենէն 35 տարի չանցած՝ Հայաստան կը վե=
րագտնէր իր անկախութ-ււնը կրօնապէս ու քաղաքական գետնի վրայ, եւ
Դուինն ամբողջ դրօշազարդ, Մանդակունի Հայրապետին հետ՝ փառքով եւ
<<ովսաննա>>ներով կողջունէին Հայոց նոր մարզպանը՝ Վահան Մամիկոնեանի
անձին մէջ:

Ինչո՞ւ չկրկնուի նոյն տեսարանը մեր օրերուն ալ. ահա արդէն քառասուն

տարի է անցեր մեր ազգովին նահատակութեան վրայ, ուր ոչ լոկ 1036 մար-
տիրոս, այլ բիւրաւոր վկաներ՝ յաղթանակի արմաւենիով պսակուեցան:

Մարգարէ չենք կարող ըլլալ, մանաւանդ քաղաքական ներկայ պայ-
մաններուն տակ, ուր յանկարծակի ամէն ինչ կրնայ կերպարանափոխուիլ եւ
հիւլէական ոյժերու սպառնալիքին տակ՝ քայքայուիլ:

Բայց վստահութիւնն ունինք թէ պիտի չուշանայ վերականգնումի ար-
շալոյսը, փարատելու համար մեր քառասնամեայ սուգին տխուր գիշերը, որու
ընթացքին՝ կը սպառին ազգին ոյժերը, սփիւռքի զանազան անկիւններուն մէջ,
խարխափելով դէպի օտարացում:

Մեր նահատակութիւնը երաշխիքն է ինքնին մեր ազգովին ալ յարու=
թեան. մարտիրոսներու արիւնը սերմն է կենդանարար եւ աներկբայ յոյսը
մեր փրկութեան, մեր կրօնական ու ազգային վերելքին. միայն թէ գիտնանք
մենք արժանի հետեւորդներն ըլլալ մեր նախնիքներու անդրդուելի հաւատքին,

մեր պապերու ջերմ հայրենասիրութեան ամուր կառչինք մեր հայրենի աւան-

դութիւններուն, մանաւանդ սիրե՛նք զիրար անկեղծօրէն՝ առանց կուսակցա-

կան եւ յարանուանական քինախնդրութ-ււններու, ու միացած եղբայրութեան

սուրբ դրօշին տակ Հայրենիք եւ Սփիւռք՝ Ապրիլեան գարունին հետ ողջու=
նենք նաեւ մեր ցեղին մշտանորոգ յարութիւնը:

Հ. ՆԵՐՍԷՍ ՏԷՐ ՆԵՐՍԷՍԵԱՆ

